
УЎК 634.13. 
ПАКАНА НОК ДАРАХТЛАРИНИНГ ЎСИШИ, РИВОЖЛАНИШИ ВА 

ҲОСИЛДОРЛИГИНИНГ КЎПАЙИШИГА ВЕГЕТАТИВ ПАЙВАНДТАГ ҲАМДА 
ИНТЕНСИВ НАВЛАРНИНГ ТАЪСИРИ 

Р.Юнусов, доц.,қ/х.ф.н.Бухоро давлат университети, Бухоро. 
Ф.А.Ганиева, ўқитувчи, Бухоро давлат университети, Бухоро. 

Р.Раджабов, Бухоро тумани Боғи Калон МФЙ ҳудудида жойлашган МЧЖ “СиёвушАгро” 
боғдорчилик фермер хўжалиги раҳбари, Бухоро 

О.Орифов,  талаба,  Бухоро давлат университети, Бухоро 
 
Аннотация. Мақолада Бухоро вилояти Бухоро тумани Боғи Калон МФЙ ҳудудида 

жойлашган МЧЖ “СиёвушАгро” боғдорчилик фермер хўжалиги тупроқ-иқлим шароитида 
вегетатив  пайвандтагга уланган интенсив нокнинг  Кармен, Аббат, Вильям навларининг  
ўсиши – ривожланиши ва ҳосилдорлигининг кўпайишига таъсири ўрганилган. 

Калит сўзлар: интенсив мевачилиги, пакана нок дарахтлар, вегетатив пайвандтаг,  
ўсиши ва ривожланиши, ҳосил элементлари, зарарли организмлари, суғориш усули, 
самарадорлик. 

Аннотация. В данном статье изучено влияние сорта – подвойных комбинации 
карликовые груши сорта Кармен, Аббат, Вильямс на рост и развитие плодоношение в 
почвенно - климатических условиях Бухарского тумана ООО «СиёвушАгро» садоводческого 
фермерского хозяйства. 

Ключевые слова: интенсивное плодоводство, карликовые деревья груши, вегетационные 
подвои, рост, развитие и образование плодовых элементов, защита от болезней и 
вредителей, капельное орошение.  

Abstract. This article studies the influence of the variety - rootstock combinations of dwarf 
pears of the Carmen, Abbat, Williams varieties on the growth and development of fruiting in the soil 
and climatic conditions of the Bukhara fog, LLC "SiyovushAgro" of a horticultural farm. 

Keywords: intensive fruit growing, dwarf pear trees, vegetative rootstocks, growth, 
development and formation of fruit elements, protection from diseases and pests, drip irrigation 

 
Кириш. Ҳозирги интенсив мевачилик боғларда истиқболли, муттасил мўл ва сифатли 

ҳосил берадиган нок навларини етиштириш муҳим ва долзарб вазифа ҳисобланади. Охирги 
йилларда Бухоро вилоятида ҳам интенсив уруғли мевали дарахтларни, шу жумладан, нок 
дарахтларининг пакана вегетатив секин ўсувчи пайвандтагга Беҳи S1 га уланган навлари 
етиштирилмоқда. Ўзбекистон республикасининг 2015 йил 21 сентябрдаги “Мева-
сабзавотчилик тармоғини ривожлантириш лойиҳасини амалга ошириш чора – тадбирлари 
тўғрисида”ги қарорига мева-сабзавот маҳсулотларининг ялпи ҳосилини 2020 йилда 23 мартага 
ошириш режалаштирилган. 

Мазкур мақола мавзусининг долзарблиги шундаки, нок дарахтларининг вегетатив 
пайвандтагларга уланган интенсив боғларнинг ҳосилдорлиги ва мева сифатини яхшилашда, 
рақобатбардош сифатли нок мевалари етиштиришда мева боғларини барпо қилиш ва 
парваришлаш энг муҳим масалалардан бири ҳисобланади. 

Тадқиқот услуби ва шароити. Илмий тадқиқот ишлари 2020-2021 йиллар давомида 
Бухоро вилояти, Бухоро тумани Боғи Калон МФЙ ҳудудида жойлашган МЧЖ “СиёвушАгро” 
боғдорчилик фермер хўжалигида ўтказилади. 

Бухоро вилоятининг иқлими кескин континентал бўлиб, бир йилда ўртача 125-175мм. 
ёғингарчилик бўлади, ҳавонинг ўртача ҳарорати 26-300С ни ташкил қилади. Қиши қуруқ ва 
совуқ, январда ўртача ҳарорат 4.00С дан -130С гача етади. Ўртача ҳавонинг нисбий намлиги 
40-60 %ни ташкил этади [1,2,3]. 

Бухоро вилоятнинг тупроғи механик таркиби бўйича 56.9% дан иборат чўлли, оғир ва 
соз тупроқ ерлар вилоятнинг асосан суғориладиган ҳудудларида тарқалган. Суғориладиган 
умумий ер майдонидан енгил соз тупроқ ерлар 35.6%ни, чўлли ва қумли ерлар 75%ни 
эгаллайди, 0-125см ва 200-250см қатламлар ўртача соз тупроқ ерлар билан қўшилган бўлиб, 
125-200смли қатламлар – оғир тупроқларни ташкил қилади. Тупроқларнинг ҳажм оғирлиги 0-
70см қатламида – 1.40г/см3, 0-100смда 1.32г/см3 ни ташкил этади [6,7,8,9]. 

Тадқиқот объекти бу нок дарахтини вегетатив пайвантаг Беҳи S1 га уланган навлар 
Кармен, Аббат ва Вилямс бўлиб, боғда 4.0-1.2м схемада ўтказилган, бир гектарга 2088 дона 
нок кўчатлари жойлаштирилган. Пайвандтаг беҳи S1-Польша мамлакатида топилган, 
боғдорчилик ва гулчилик институтида, инженер Соморовский томонидан яратилган. Бу беҳи 
пайвантаги кўпгина беҳи турлари ичида танлаб олинган. Беҳи S1- Польшада беҳи ва нок учун 
асосий вегетатив пайвантаг ҳисобланади ва совуққа чидамли пайвантагдир. Совуқни таъсири 
айрим беҳи пайвантагларида 88-92% бўлса,  беҳи S1 пайвантагига 80% бўлади. Нокни Вильямс 
навига мос келади. Бу пайвантаг илдиз ракига чидамли, баргларда қорадоғлар касаллигига 
ўрта чидамли. Интенсив боғларда 3х1.0 м, 4х0.8-1.0 м схемада экиш тавсия этилади. Нок 
навлари бу пайвантакка уланганда 2-3 йилдан бошлаб ҳосилга киради. 20-25 йил устивор 
ҳосил беради.  

Беҳи S1- пакана пайвантаги ўрта ва секин ўсувчи пайвантаг ҳисобланади. Нок навларини 
беҳи S1 пайвандтакка уланганда илдиз тизими яхши ривожланган. 

АББАТ-Турция ноки, кўчатлари туркиядан келтириб боғга ўтқазган, кечки нав, мевасини 
ранги сариқ, узунчоқ, кўза шакл. касаллик ва зазркунандаларга чидамли, серҳосил нав 
ҳисобланади, ўртача ҳосилдорлиги 180-210 ц/га, қишга яхши сақланади. 

КАРМЕН- нави ҳажми катта кўриниши яхши, кечки нав, ҳажми катта -180-200 грамм. 
Ҳосилдорлиги юқори 220-240 ц/га, таъми ширин, қишга яхши сақланади, касаллик ва 
зараркунандаларга чиқамли. 

ВИЛЬЯМС нави – Ғарбий Европада яратилган. Нав кеч кузги, меваси августнинг 
биринчи ўн кунлигида пишади. Дарахтнинг бўйи ўртача 5,4 м тўртинчи йўли ҳосилга киради. 
юқори ҳосилдорлиги – 232,9 ц/га. Мевасининг ўртача вазни – 140 г. эти майин, сершира, 
меваси жуда ҳам яхши. мевасининг пишган вақтидаги таъм баҳоси – 4,9 балл . 

Дарахт шох-шаббаларида ярим сийраклаштирилган усулда шакл берилган. Нок боғи 
тўлиқ томчилатиб суғорилади. Кун оралаб шланглар орқали суғорилади, сув сарфи 2-
3маротаба тежалади. Беҳи S1 паст бўйли нок дарахтлари учун асосий пайвандтаг ҳисобланади. 
Беҳи S1 пайвандтаглар ичида энг кўп фойдаланиладиган пайвандтаг ҳисобланиб, бугунги 
кунда ҳам катта нокзор боғларда ҳам бу пайвандтаг қўлланилади. Беҳи S1 пайвандтагида нок 
дарахтини ҳосилдорлиги юқори бўлади. Боғда ўтказилгандан сўнг 2-3йил ичида ҳосилга 
киради[4,5].  

Паст бўйли пайвандтагли дарахтлар кучли ўсувчи пайвандтагли дарахтлардан айрим 
биологик хусусиятлари билан фарқ қилади. Паст бўйли пайвандтагларга уланган нок 
дарахтлари ассимиляцияда ҳосил бўлган мевали куртак ҳосил қилиш ва ҳосилни 
шакллантириш учун тўлиқроқ фойдаланилади. Биз ўтказган тадқиқотлар шуни кўрсатадики, 
паст бўйли пайвандтаглар, айниқса вегетатив пакана пайвандтагларда ўстирилаётган боғларда 
дарахтни ўсиши ва ривожланиши жараёнида кўпгина углеводлар мева элементларини ҳосил 
қилиши учун ва нисбатан кам қисми дарахт ва илдизларнинг ўсиши учун сарфланади.  

Ўсув даврида нок дарахтларини ўсиши, ривожланиши ҳамда ҳосилни катталашиш 
жараёнлари тажриба боғида нормал ҳолатда бўлмоқда. Шуни алоҳида қайд этиш лозимки, нок 
ва олма дарахтларини комплекс зарарли организмлардан ҳимоя қилиш ишлари МЧЖ 
“СиёвушАгро” боғдорчилик фермер хўжалик агрономлари қатъий назоратида ўтқазилиб 
келинмоқда. Тажриба боғида, яъни пакана нок ўтқазилган боғларда қуйидаги комплекс 
озиқланиш ва ҳимоя чоралари олиб борилмоқда: 

2021 йил 20 мартда нок дарахтини баргидан Алфасатил-1кг, Маэстро – 500 грамм ва бор 
минерал элементини 1л миқдорини 1тонна сувда эритиб пуркалган. 

2021 йил 01 апрел – 20кг/га Сульфат аммоний ўғитини томчилатиб суғориш орқали 
пакана нок дарахтлари пайвандтагига берилган. 

2021 йил 15 апрелда – ўсимлик баргига Алфасатил 2кг/га, рух 9%ли -1л, манганеза 1л, 
делтаметрил 1л ни 1тонна сув билан эритиб пуркалган. 

2021 йил 01 май баргидан Маэстро 50грамм, алфасетил 1кг, мултамекс 1кг 1тонна сувга 
эритиб пуркалган. 

2021 йил 01 июнь ойида ўсимлик баргида кальций 2л, Сиперган 2л, аммиак селитраси 1л 
пуркаш жараёни ўтказилди. 

МЧЖ “СиёвушАгро” боғдорчилик фермер хўжалигида ўтказилган тадқиқотнинг 
мақсади нок боғларида пакана пайвандтагнинг биологик хусусиятлари, кўчат қалинлигининг 

ўсиш ва ривожланишига таъсири ҳамда пакана нок дарахтларида ёруғлик мақбул режимини 
белгилашдан иборат, пакана нок дарахтларини ёруғлик режими дарахтларда оптимал ўсиш ва 
ривожланиш жараёнлари қайд этилди. Интенсив пакана нок дарахтларини ёруғлик режимини 
аниқлашда Люксометр Ю-16 фойдаланилди. Шуни қайд этиш лозимки, пакана вегетатив 
пайвандтагларга уланган нокни Вильямс, Кармен ва Аббат навларида 2019 йилда шох-
шаббада жойлашган пастки ярусида 66%, ўртанги ярус (ички қисми) 56.0% ва юқори қисмида 
эса 72.0% ёруғликни ташкил қилади. Худди шундай натижалар 2021 йилда ўтқазилган 
тажрибаларда ҳам кузатилди. Лекин шуни қайд этиш лозимки, нок дарахтларининг ўсиши 
натижасида ёруғлик фоизи дарахтлар яруслари бўйича 2-4%гача камайгани аниқланди. 

2020-2021 йиллар давомида ўтказилган тажрибалар шуни кўрсатадики, ўрганилган 
нокнинг Вильямс, Кармен, Аббат навлари ёруғлик ўрганишда 10тадан типик дарахт танлаб 
олинди ва барча ўтказиладиган фитометрик ҳосил пайдо бўлиш жараёнлари ҳосилдорлик ва 
мева етиштиришнинг иқтисодий самарадорлиги каби кўрсаткичлар атрофлича ўрганилди. 
Тажриба боғида нокларни қатор оралаб шланглар орқали томчилатиб суғориш усулида 
фойдаланилмоқда. Нок дарахтларини қатор оралари амал даврида бегона ўтларнинг ўсишини 
ҳисобга олиб, 2-3 марта чопиқ қилинади. Бир гектар нок экилган боғларга азотли ўғитлар 
250кг/га, фосфорли ўғитлар -150-180кг/га ва калийли ўғитлар эса 45-60кг /га миқдорга ерга 
киритилган. 

Нок дарахтларига тўғри парваришлаш агротехнологиясини танлаш, тўғри шакл бериш 
ва кесиш жараёнларини ўтқазиш, мақбул пайвандтаг ва кўчат қалинлигини танлаб олиш 
кабилар қуёш нурларини дарахт ички қисмларига бир хилда тарқалганлигига эришиш билан 
пировард натижасида эса пакана нок баргларида ассимиляция жараёни яхши ўтишига олиб 
келади. 

Хулоса. Тажриба натижалари шуни кўрсатадики, қалин бўлмаган нок дарахтини шох – 
шаббаси тизимига қуёш нурлари бир маромда тарқалади, комплекс касаллик ва 
зараркунандаларнинг миқдори камаяди, дарахтларни ўрта қисмида ҳам ҳаво алмашинув 
жараёни яхши ўтади. Қуёш нурлари эса пакана нок навларини ҳосил шаклланиш жараёнига 
яхши таъсир қилиб, нок дарахтларининг ҳосилдорлигининг ошишига шароит яратади. 

Шуни алоҳида таъкидлаш лозимки, пакана нок навларини вегетатив пайвандтагларга  
уланиши уларни фитометрик кўрсаткичларини яхшиланишига ва пировард натижада нокнинг 
ҳосилдорлиги 15-25%га ошади. 

Шунингдек, юқорида келтирилган илмий тадқиқот натижалари шуни кўрсатадики, 
пакана интенсив нок дарахтларига тўғри шакл бериш, замонавий тежамкор томчилатиб 
суғориш усулини қўллаш ва нок навларини биологик хусусиятларига эътибор бериш катта 
аҳамият касб этади. 

